
തെററുള്ള കൈമ്മടെ കറുപ്പിയലുന്ന കൈയൂ-
ക്കൊററുന്നപോൽ നിബിഡമാകിയൊരന്ധകാരം
മററുള്ള മര്ത്ത്യരെ മടക്കുവതെങ്കിലും താൻ
ചെററും ചകോരമിഴിയാളെ മുടക്കിയില്ല.                      ൩൬

സാമർത്ഥ്യമുള്ള സതി കാന്തനൊടൊത്തു  ഭൂരി-
ക്ഷോമം ഭൂജിച്ചു മൃദുവാം നിജചിത്തപത്മാ
ശ്രീമത്തനാമരിയദക്ഷനവജ്ഞചെയ്ത-
ന്നാമപ്പുറത്തിനെതിർ കർക്കശമാക്കി ചിത്രം.                ൩൭

മാപാപി കൈമ്മടെയകീർത്തി കണക്കു നീളെ
വ്യാപിച്ച കൂരിരുളുവ,ന്നവളെച്ചെറുത്തു
ചാരിത്രമാം മണിവിളക്കുകതാരിലേറെ-
ശ്ശോഭിക്കയാൽ വഴി പിണങ്ങിയതില്ലവൾക്ക് .               ൩൮

ആടോപമറററിവുകെട്ടൊരസജ്ജനത്തിൻ
കേടോർത്തു തൻപ്രിയനെ വിട്ടു പിരിഞ്ഞമൂലം
ചൂടോടു ചെല്ലുമവൾതന്നുടെ ധൈര്യവൃക്ഷ-
ച്ചോ'ടോച്ചിറപ്പടനില'ത്തടിവേരുറച്ചു.                           ൩൯

കാണായിതങ്ങു വഴിയമ്പലമൊന്നു ചാരേ
ശോണാംബുജാക്ഷിയവൾ തന്റെ തളർച്ച  തീർപ്പാൻ
മാണാക്കരോടുമതിലല്പമിരുന്ന നേര-
ത്തേണാങ്കരശ്മികൾ  പരന്നു തുടങ്ങി പാരിൽ.                  ൪ഠ

ധിക്കാരമുള്ള തിമിരത്തിനെഴുന്ന ഗർവം
തീർക്കാൻ കരുത്തുടയ ശീതകരങ്ങളാലേ
സൽകേകാരമായവളെയോഷധികൾക്കധീശ-
നക്കാലമൻപൊടു തലോടിയൊഴിച്ചൂ താപം.                     ൪൧

